
1. Adierazi ezazu administrazio-egintzen ofiziozko berrikuspenaren inguruan dakizuna 567-569

Administrazioari administrazio-egintzak bere kabuz berrikusteko ahalmena aitortu zaio. Hots, gaitasuna du aurrez onartutako erabakiak ondoren berrikusteko. Berrikusketarako ahalmena baliatzeko aukera muga zorrotzen mende dago, bai muga formalen bai muga materialen mende. Administrazioa ahalmen horretaz balia daiteke, Auzitegietara jo gabe.

Administrazioari aitortu zaion berrikusketa-ahalmenak tentsioa sortu ohi du legearen eskakizunen eta segurtasun juridikoak eskatzen duenaren artean. Kontuan hartu behar da legez kanpoko administrazio-egintzen aurrean errekurtsoen sistema dela ohikoena. Aitzitik, interesdunek ez badute egintza errekurritzen, zergatik berrikusi beharko luke Administrazioak? Interes orokorra segurtasun juridikoaren gainetik dagoenean, Administrazioak bere kabuz berrikusteko ahal hori erabili behar du. Hala eta guztiz ere, ahal hori baliatzean, kontuan izan behar ditu fede oneko printzipioa eta herritarrek Administrazioarekiko harremanetan duten bidezko konfiantzaren babesa.

Ikuspegi formaletik aztertuta, logikoki, Administrazioak ezin ditu bere egintzak
berrikusi, prozedura bat jarraitu gabe.

Honako  berrikusketa hauek bereizi behar dira: batetik, izatez baliozkoak diren egintzak berrikustea (errebokazioa): bestetik, egintza akastunen gaineko berrikusketa-bideak (revisión); bestetik hutsen zuzenketa (corrección de errores)

Errebokazioa: Errebokazioa Administrazioaren erabakia da, eta baliorik gabe uzten du aurrez emandako administrazio-egintza bat. Alegia, Administrazioak erabakitakoa, ondoren, baliorik gabe uzten du (aurrez erabakitakoa errebokatzen du). Errebokazioa, berez, egintza baliozkoen gainean gertatzen da. Errebokatzen den egintza baliozkoa izan beharko da, errebokazioaz hitz egiteko.


Errebokazioari dagokionez, Prozedura Legeak aurreikuspen orokor bat jaso du 105.1 artikuluan. Legeak artikulu horren bitartez Administrazioari aitortu dio zenbait administrazio-egintza errebokatzeko ahala. Zehazki, Administrazioek edozein unetan erreboka ditzakete kalteak edo kargak ezartzen dituzten egintzak, beti ere, errebokazio hori araubidearen araberakoa bada. Errebokazioak ez du ekarri behar legeek onartzen ez duten  salbuespenik, eta ez da izan behar berdintasun printzipioaren, interes publikoaren edo araubidearen aurkakoa.
Artikulu horrek ez dio biderik ematen aldekoak edo mesedegarriak diren
egintzen errebokazio-ahalari. Aldekoak edo mesedegarriak diren egintzak soilik erreboka daitezke arau batek hori aurreikusten badu, eta beti ere kalteordaina tarteko (edota lege-maila duen arau batek horri bide ematen badio). Kontuan izan behar da aldekoak edo mesedegarriak diren egintzen errebokazioek desjabetze-izaera dutela


Berrikuspena: Administrazioak bere kabuz berrikusteko ahala administrazio-jardunaren legezkotasuna bermatzeko baliabidetzat har daiteke. Hori horrela da Administrazioak baduelako aurrez emandako egintza akastunak berrikusteko ahala, eta araubidearen araberakoak ez diren egintzen eraginak desagerrarazteko gaitasuna.

Baina hori horrela izateaz gainera, administrazioak bere kabuz berrikustea “deuseztasun-akzio”tzat ere jo daiteke; izan ere, egintza akastunaren jasotzaileari bideak zabaltzen dizkio administrazioak bere kabuz egindako berrikusketa-prozesua abian jartzeko, nahiz eta errekurritzeko epeak gaindituak izan, edo egintza akastunak bide administratiboa agortu (102.1 art.).

	Hutsen zuzenketa: Administrazioek edozein unetan zuzendu ditzakete beren egintzetako errakuntza materialak, egitezkoak edo aritmetikoak. Zuzenketa horiei ekiteko ez da eperik ezarri, eta Administrazioak bere kabuz ekin diezaieke edo interesdunak eskaturik gerta daitezke. Huts horiek agerikoak izan beharko dira, eta ez dago hutsen zuzenketa egiten den aitzakian ezkutuko errebokaziorik edo berrikuspenik egiterik.

Hutsen zuzenketen eta administrazio-egintzak berrikustearen arteko mugak ez dira oso argiak. Administrazioak ez du mugarik hutsak zuzentzeko, ezta prozedurarik zabaltzeko beharrik ere; bai, aldiz, administrazio-egintzak berrikusteko. Bi kategoria horiek ongi bereizi behar dira; bestelakoan, Administrazioak beti izango luke administrazio-egintzen edukia aldatzeko eskubidea, aurrez egindako hutsak zuzendu nahi dituela argudiatuz. 

2. Egintza deusezak berrikusi al daitezke? Nola? 569-572

Berrikusketaren objektua administrazio-egintza deuseza izanik, Administrazioari ahalmen zabalak eskaini zaizkio egintza eta bere eraginak desagerraraz ditzan. Egintza deusezak berrikusteko prozedura abian jar daiteke, bai Administrazioaren ekimenez, bai interesdunek eskaturik. Esan bezala, egintza deusezak berrikusteko prozedura “deuzestasun-akzio”tzat jo daiteke, interesdunek Administrazioari eskatu ahal izango baitiote berrikusketa-prozedura zabal dezan.

Oinarria deuseztasunaren teoria orokorrean dago; horrek, deuseztasun-egintzaren izaera publikoa ere baiesten du, eta ez soilik preskribaezintasuna. Ondorioz, edozein pertsonak edozein unetan erreakziona dezake erabat deuseza den administrazio-egintzaren aurrean.

Berrikusketa-prozedura hori Prozedura Legeko 62.1 artikuluan agertzen diren zioetan soilik oinarritu daiteke. Edozelan, egintza deuseza izateaz gainera, norbaitentzat aldeko eraginak sortu beharko ditu, prozedura zabaldua izan dadin; bestelakoan, hots, inori eskubiderik aitortzen ez badio, errebokazio-ahalari ekin ahal izango zaio (105. art.).

Berrikusketa-prozeduraren bitartez egintzak deuseztzat jo daitezen, Estatu Kontseiluaren edo Autonomia Erkidegoko organo aholku-emailearen aldeko irizpena eskatzen da. Gure kasuan, 9/2004 Legeari jarraiki, Euskadiko Aholku Batzorde Juridikoa da organo hori, foru-administrazioetatik datozen egintzak aurkatzen badira salbu; foru-administrazio horiek xede horretarako eratutako berezko aholku-organoak dituzte. Organo horien esku-hartzeak arrazoi argia du, hots, egintza deusezak interesdunei eskubideak aitortzen badizkie, horiei berme berezia eskaintzea. Organo aholku-emailearen txostenaz gain, entzunaldia ere eskaini beharko zaie interesdunei.

Ez dago eperik egintza deusezak berrikusteko prozedura zabaltzeko.

Berrikuspenaren objektu izan daitezke administrazio-bidea agortu duten egintzak; baita, administrazio-bidea amaitu ala ez, beren aurka administrazio errekurtsorik izan ez dutenak ere. Baldintza bakarra da berrikuspenaren objektua den egintza  deuseza izatea.

Hari horri jarraiki, berrikuspen-prozedura izapidetzeko eskumena duen organoak erabaki dezake ez onartzea interesdunek egindako eskaerak izapidetzea; erabaki hori hartzeko arrazoiak azaldu beharko ditu, honako hiru kasu hauetan (102.3 art.):

- eskaerak ez direnean oinarritzen, 62. artikuluaren arabera, deuseztzat jotzeko arrazoiren batean
- argi eta garbi funtsik gabeak direnean
- mamiari dagokionez, funtsean antzekoak diren beste eskaera batzuk ezetsita daudenean

Berrikusteko espedientea amaitzeko moduei dagokienez, derrigorrezkoa da adierazitako ebazpen bidez egitea. Han jasoko da egintza deuseztatzen duen edo haren balioa baiesten duen adierazpena. Administrazioek, egintza bat deuseztzat jotzeko, ebazpenean zehaztu dezakete zein kalte-ordain jaso behar duten interesdunek, beti ere erantzukizuna sortzeko lege-baldintzak gertatzen badira.


Berrikuspen-prozeduretan, isiltasunaren eraginei dagokienez:

- Prozedura Administrazioak bere kabuz hasten duenean, hasi duenetik hiru hileko epea betetzen bada ebazpen espresurik gabe, prozedura iraungi egingo da.
- Prozedura interesdunak eskaturik hasten denean, ezetsitzat joko da hasi
denetik hiru hilabetera. 

Teorian, deuseztasun deklarazioak ex tunc eragina du, hau da, egintza eraginik gabe geratzen da gertatu zen egunetik aurrera. Aitzitik, egintzaren deuseztasunaren arrazoiak Administrazioari egotz dakizkioke, eta, hain zuzen ere horregatik, nahitaez erantzun beharko die sortutako kalte-ordainei.


3. Egintza deuseztagarriak atzera botatzeko, zer egin behar du Administrazioak? 573-574


Berrikusi nahi diren egintzak egintza deuseztagarriak direnean, eta aldi berean interesdunen aldekoak, Administrazioak ez du izango egintza horiek bere kabuz deuseztatzerik.

 Prozedura Legearen 63. artikuluko egintzen aurka, Administrazioak bere kabuz egintzak kaltegarritzat jo ditzake interes publikorako eta, ondoren, horiek Administrazioarekiko auzibidean errekurri ditzake. Hots, Administrazioak interesdunen aldeko egintza deuseztagarriak deuseztatu nahi baditu, interes publikorako kaltegarritzat jo beharko ditu, eta salatzaile modura jo Administrazioarekiko auzi jurisdikzioan.

Esan bezala, berrikusketa-prozesu bat zabaltzen bada, Administrazioek ez dute zuzenean egintza deuseztagarriak deuseztatzerik. Interes publikorako kaltegarritzat jo eta auzibidean inpugnatzea besterik ez dute izango. Auzibidera jo dezakeen bakarra egintza eman duen Administrazioa bera da; ez, ordea, egintzaren deuseztasunaren gainean interesa duen herritarra.

Administrazioak arrazoitu beharko du egintza zergatik den interes publikorako kaltegarria, ez baita ezinbestekoa Administrazioaren interes ekonomikoen aurkakoa izatea. 

Egintza interes publikorako kaltegarritzat jo behar duen Administrazio-organoak horretarako eskumen berezia izan beharko du; Toki-administrazioan Batzar Osoari dagokio zeregin hori.

Administrazioak lau urte baino ez ditu egintza deuseztagarriak interes publikorako kaltegarritzat jotzeko, egintza horiek gertatu ziren unetik zenbatuta.
Prozedura honetan, ez da galdatzen Estatuko Kontseiluaren (edo Autonomia
Erkidegoko organo aholku-emailearen) txostenik.

Egintza deuseztagarriak kaltegarritzat jotzeko prozedura zabaldu ondoren, interesdunei entzunaldiak zabaldu beharko zaizkie, beren interesen defentsan dituzten alegazioak egin ditzaten.

Kaltegarritzat jotzeko prozeduran isiltasunaren eraginei dagokienez, prozedura iraungi egingo da prozedura hasi denetik sei hilabete igarotzen badira eta epe horretan egintza ez bada kaltegarritzat jotzen.

Kaltegarritzat jotzea premisa juridikoa eta prozesukoa da. Egiten denetik, bi hilabeteko epea igarotzen hasten da kaltegarri izateagatik Administrazioarekiko auzi-errekurtsoa jartzeko. Horrela, prozedura judizial berezia hasiko da; bertan, Administrazioa salatzailea eta salatua izango da aldi berean . Egintza kaltegarria, azkenean egiten den kasuan, epai judizial bidez deuseztatuko da.



4. Administrazio-egintzen berrikuspenak ba al du mugarik? 577

Administrazioak bere kabuz egindako berrikusketak baditu erabilera-mugak ere. Lege-arauz, ez dago berrikusteko ahalmenaz baliatzerik, baldin eta akzioen preskripzioa, epeen amaiera edota bestelako gorabeherak direla eta, berrikusketa hori ekitatearen, fede onaren, herritarren eskubideen edo legeen aurkakoa bada (106. art.).


Auzitegi Gorenak, 2005 sententzian, muaga horiek direla-eta honela dio, (Rec. 2151/2002):

 «Sin negar que el procedimiento de revisión de oficio de los actos administrativos, al igual que el sistema legal de recursos ordinarios, constituye un medio idóneo para revisar el contenido de dichos actos, la coexistencia de ambos procedimientos supone necesariamente la existencia de diferencias entre uno y otro.
Desde el punto de vista de la temporaneidad, el ejercicio del recurso ordinario -sea ante la Administración, sea ante los Tribunales de lo Contencioso-Administrativo- está sometido a un plazo preclusivo; en cambio cabe instar la revisión de oficio de los actos administrativos incursos en nulidad en cualquier momento, como prevé específicamente el artículo 102.1 de la LRJPAC, procediendo igualmente formular la oportuna demanda contenciosa contra la decisión que la Administración pueda adoptar respecto a la revisión instada, aunque ello no signifique que se haya abierto un nuevo plazo de impugnación frente al acto cuya revisión se había instado.
Ahora bien: la posibilidad de solicitar la revisión de un acto nulo por la extraordinaria vía del artículo 102.1, no puede constituir una excusa para abrir ese nuevo período que posibilite el ejercicio de la acción del recurso administrativo o judicial de impugnación del mismo, ya caducada, cuando el administrado ha tenido sobrada oportunidad de intentarlo en el momento oportuno. Y precisamente a esta circunstancia se refiere el artículo 106 de la LRJPAC cuando condiciona el ejercicio de la acción de revisión del artículo 102 -aun en los casos de nulidad radical del artículo 62.1- a que no resulte contrario a la equidad, la buena fe, el derecho de los particulares u otras circunstancias similares”

5. Zein dira errekurtso administratibo arruntak? Zein dira errekurtsogileak? Eta zein aurkatu daitezkeen egintzak? 839-840

Errekurtso arruntak: Gorako errekurtsoa eta berraztertze-errekurtsoa

Administrazio-errekurtsoa objektu zehatza duen prozedura administratiboa da. Errekurtsoaren oinarria interesdunaren eskakizuna da, eta Administrazioari eskatzen dio aurrez emandako administrazio-egintza bat deuseztzat jo, deusezta edo alda dezala; bidenabar, errekurritzen den egintzaren aurreko egoera juridikoa berrezar dadila eska daiteke eta, kalterik sortu badu, kalte-ordaina ere bai.

Errekurtsoaren berezitasunak hauexek dira:

a) Errekurtsoak aurkez daitezen, aldez aurretik administrazio-egintza bat izan
behar da, egintza hori izango baita errekurtsoaren objektua.
b) Errekurtsoa jartzeko gaitasuna interesdunek izango dute.
c) Errekurtsoa administrazio-egintza eman duen Administrazioari aurkeztu behar zaio, eta hark ebatziko du. Administrazioaren barnean errekurtsoa ebaztea organo bati edo besteari dagokio, aurkezten den errekurtso motaren arabera: egintza eman duen organoari, edo haren nagusi hurrenari.

 Errekurtsoaren bitartez, egintza aldatzea edo hura deuseztea eskatzen da. Ondorioz, errekurtsoen ezaugarria honakoa da: aldez aurretik existitzen diren eta Administrazio Zuzenbidearen aurkakotzat jotzen diren egintzak aurkaratzea.


AURKATU DAITEZKEEN EGINTZAK

Gorako errekurtsoaren bitartez eta aukerako berraztertze-errekurtsoaren
bitartez, honako egintza hauek errekurri daitezke:
- Behin betiko ebazpenak
- Izapide-egintzak, baldin eta: * zuzenean zein zeharka gaiaren mamiaz erabakitzen badute; * prozeduran aurrera egin ezinik uzten badute; * defentsa-gabezia sortzen badute; * eskubide eta bidezko interesetan kalte konponezina sortzen badute

Administrazio-xedapen orokorren aurka ez dago errekurtsorik jartzerik bide administratiboan. Baina errekurtsoaren oinarria xedapen orokor baten deuseztasuna bada (hots, zeharkako errekurtso administratiboa), errekurtsoa zuzenean aurkez dakioke xedapen orokor hori onartu zuen organoari.

Zein egintza ezin daitekeen errekurritu:

A)- Izapide-egintza akastunak, aurreko puntuetan aipatu ditugun akatsik ez badakarte, prozedurari amaiera ematen dion ebazpena errekurritzerakoan alega daitezke. Izapide-egintza horien akatsak prozeduran bertan mahaigaineratu daitezke, azken ebazpena horien gainean jardun dadin (107.1.2 art.).

B)- Administrazio-bideari amaiera ematen dioten egintzak. Kontuan hartu behar
da, bidenabar, Aukerako Berraztertze Errekurtsoa jar daitekeela administrazio-bidea amaitzen duten administrazio-egintzen aurka, baina kasu batzuetan bakarrik. Aipa dezagun, lehendabizi, zein egintzek amaitzen duten administrazio-bidea (109. art.):

a.- Gorako errekurtsoen ebazpenak
b.- Gorako errekurtsoaren ordezko prozeduren ebazpenek
c.- Mailaz goragorik ez duten administrazio-organoen ebazpenek, legeren batean aurkakorik ezartzen ez bada behintzat.
d.- Administrazio-organoen gainerako ebazpenek, lege edo erregelamenduetako xedapenen batek aginduz gero.
e.- Prozedura amaitzekoak diren akordio, itun, hitzarmen edo kontratuek.

c, d eta e kasuetan soilik da bidezkoa aukerako berraztertze-errekurtsoa. Aldiz, a eta b kasuetan ez dago berraztertze-errekurtsorik jartzerik, ezta berraztertze errekurtsoaren beraren ebazpenaren aurka ere.

C) - Egintza irmoen edo onartuen aurka (berrikuste-errekurtso berezia salbu)
D)- Aurretik emandako ebazpen bat berrezartzen duen ondorengo ebazpen baten
aurka.


ERREKUTSOAREN SUBJEKTUAK: ERREKURTSO JARTZAILEA

Eskuarki, kaltetuak jarriko ditu errekurtsoak. Legitimazioaren arau orokorrak aplikatu behar dira eta, ondorioz, interesdun izaera eduki behar da LPACeko 31. jarraiki. Hala eta guztiz ere, herri akzioa ere posible da, legeetan aurreikusitako kasu zehatzetan eta, oro har, erabateko deuseztasuneko edo orden publikoko akatsak konpontzeko. Gainerakoan, jurisprudentziaren arabera, ezin zaie legitimazio aktiboa ukatu errekurtsoa aurkezten dutenei, aurkaratu nahi den egintzaren jatorrian izandako administrazio-espedientean agertu ez izanagatik; eta, oro har, pro actione printzipioa da nagusi. Konstituzio
Auzitegiak aldatu gabe mantentzen du EK-ko 24.1 artikuluak zera ezartzen duela: “prozesuetara iristeko legitimazio aktiboa ematerakoan, prozedura-legeek erabiltzen dituzten formulak zabaltasunez interpretatzea” 


6. Errekurtso administratiboak nola tarteratzen dira? Eta errekurtso horiek jartzeak eten egiten al du errekurritutako egintzaren exekuzioa? 840-843

Administrazio-bidezko errekurtsoak oinarrian jar dezake errekurritu nahi den
erabakia deuseza edo deuseztagarria den. Berrikusteko errekurtso berezia, ordea,Prozedura Legeko 118. artikuluko zioetan oinarritu beharko da.

Errekurtsoan azaldu behar datuak:

- Errekurtso-egilearen izen-abizenak, eta hura identifikatzeko datuak.
- Zein den errekurritzen den egintza eta zergatia.
- Jakinarazpenak jasotzeko bidea eta lekua.
- Tokia, eguna eta errekurtso-egilearen sinadura.
- Administrazioko zein organo, unitate edo erakunderi aurkezten zaion.
- Xedapen berezietan ezarritako gainerako zehaztasunak.

Idazkian okerreko errekurtso mota identifikatzen bada ere, errekurtsoa izapidetu egingo da, garbi badago zein den bere benetako izaera (eta bere benetako izaerari dagokion epean aurkeztu bada, noski). Garrantzirik ez du  errekurtsoaren kalifikazioan izandako errakuntzak (110.2 artikulua). Epeak dira arteztu ezineko baldintza bakarrak; izan ere, epez kanpo ez dago
errekurtsorik jartzerik (epeei lotu ez zaizkion deuseztasun-akzioak salbu). 

Epeak alde batera utzita, zuzenketa oro ofizioz egin behar da.
Errekurtsoak aurkezteko idazkiaren baldintzak dira Prozedura Legeak 70.
artikuluan eskabideei galdatu dizkien elementuak; eta horiei gehitu behar zaizkie errekurritutako egintzaren zehaztapena eta errekurtsoaren oinarriak.

Salbuespen kasuetan izan ezik, errekurtsoa aurkezteak ez du
etengo errekurritutako egintzaren eraginik. Salbuespen horiei dagokienez, bai xedapenek errekurtsoa jartzerakoan egintza etetea galdatzen duten kasuei begira, bai Prozedura Legeko 111.2 artikuluak bide ematen dituen eteteei  begira, eteteko erabakia hartzekotan zuhurtasunezko neurriak hartu ahal izango dira (111.4 art.).

-Suspentsioa eskatu egin behar; ez da automatikoa. Honela dio LPACko art. 111ak, "La interposición de cualquier recurso, excepto en los casos en que una disposición establezca lo contrario, no suspenderá la ejecución del acto impugnado. 
	No obstante lo dispuesto en el apartado anterior, el órgano a quien competa resolver el recurso, previa ponderación, suficientemente razonada, entre el perjuicio que causaría el interés público o a terceros la suspensión y el perjuicio que se causa al recurrente como consecuencia de la eficacia inmediata del acto recurrido, podrá suspender, de oficio o a solicitud del recurrente la ejecución del acto impugnado cundo concurran las siguientes circunstancias: que la ejecución pudiera causar perjuicios de imposible o difícil reparación, o que la impugnación se fundamente en alguna de las causas de nulidad de pleno derecho previstas en el art. 62.1

-Egintzaren exekuzio etentzat emango da, 30 egun pasa eta gero suspentsio eskaera egin zenetik, ebazpenik ez bada eman. Suspentsio luza daiteke bide administratiboa agortu ondoren neurri kautelarra eman denean eta bere efektoak bide kontentzioso administratibora luzatzen badira; interesdunak HKA ezarriko balu suspentsioa eskatuz, hau mantendu egingo da epaileak ebazpen bat eman arte suspentsioari buruzkoa.


7. Noiz eman behar zaio entzunaldia interesdunei errekurtso administratiboa tarteratzen denean? 843-843

Errekurtsoa izapidetzeari dagokionez, ez dago aparteko berezitasunik. Beraz, prozedura izapidetzeaz gorago esandakoa aplikagarria izango da errekurtsoaren kasuan ere; adibidez, frogaldia.

Errekurtsoa izapidetzeari dagokionez, azpimarratzekoa da txostenek duten
garrantzia. Gorako errekurtsoa aurkeztu ondoren, egintza onartu duen organoak bere nagusi hurrenari (errekurtsoa ebatziko duenari) igorri beharko dio txostena.

Prozedura Legeak arreta berezia eskaini dio interesdunen entzunaldiari (112. art.). Artikulu horren arabera, interesdunen entzunaldia beharrezkoa izango da, soilik, “jatorrizko espedientean jaso ez diren beste egitate edo agiri batzuk hartu behar badira kontuan”. Kasu horretan, ezinbestekoa da aipaturiko izapidea; gainerakoetan ez da halakorik galdatu. Legegilearentzat ez da beharrezkoa izapide bat errepikatzea, errekurritutako erabakia lantzeko prozeduran modu berean egin bazen. 

Aitzitik, arazoa da argitzea noiz adierazi behar den novuma dagoela, entzunaldiaren izapidea komenigarria den erabakitzeko. Interesdunen entzunaldia zabalduko balitz, interesdunek gutxienez hamar egun, eta gehienez hamabost, izango dituzte alegazioak egiteko eta egoki iritzitako dokumentuak eta egiaztagiriak aurkezteko.

Errekurtso-egileak, aukera izanda, alegazioen izapidean aurkeztu ez dituen egitate, agiri eta alegazioak ez dira kontuan hartuko errekurtsoak ebazterakoan. 

Entzunaldia, errekurtso-egileari ez ezik, beste interesdunei ere zabaldu beharko
zaie, epe berean bidezko iritzitako guztia alega dezaten. Interesdun berririk izanez gero (prozeduran parte hartu ez zutenak), entzunaldia zabaldu beharko da (112.2).
Entzunaldiaren izapidea ere nahitaezkoa da erabakia hartzeko, ahalmena duen
agintariak uste duenean errekurtsoak ebatzi behar duela ebazpenean jorratu ez diren eta interesdunek ere azaldu ez dituzten (baina lotura duten) gaien gainean (113.3 artikulua).


8. Nola bukatzen dira errekurtso administratiboak? 843-844

87 LPCk adierazten du zein modutan bukatu daiteken edozein prozedura administratibo, eta errekurtso-prozedurei ere aplikagarria  da. Artikulu horrek ez du aurreikusten isiltasuna, baina esan daiteke ustezko egintzak egintza espresuaren baliokide direla, beraz bukaera jartzen diotela bide administratiboari

Errekurtso gehienak ebazpenez amaitzen dira. Hona hemen zer ezar dezakeen errekurtsoaren ebazpenak:

- Errekurtsoan azaldutako eskariak osorik edo zati batean baiets daitezke. Kasu horretan, errekurtsoaren objektua den egintza aldatu, deuseztzat jo, edo deuseztatu egingo da. Errekurtsoa baiesten bada, errekurtso-egileari kalte-ordainak aitortu ahal izango zaizkio. Eta, administrazio-prozeduran formazko akatsik antzematen bada, errekurtsoa ebatzi behar duenak ez badu bidezkotzat jotzen ebazpena ematea, prozedura-akatsa egin zen prozedura-urratsera itzultzea agindu ahal izango du (113.2 art.).

- Errekurtsoa ezetsi ahal izango da; beraz, errekurtsoaren objektua den egintza
berrezarriko da.
- Errekurtsoa onartezintzat jo ahal izango da ebazpenean.

Bestalde, errekurtsoaren ebazpenak errekurtso-urratsetan sortutako gai guztiak
ebatzi beharko ditu, bai formazkoak bai edukizkoak, interesdunek  legatutakoak izan ala ez. Interesdunek alegatu ez dituzten arazoen gainean ebazpena eman baino lehen, interesdunen iritzia jaso beharko da.

Ebazpena errekurtso-egileak eskatutakoaren harikoa izan behar da (kongruentzia printzipioari jarraiki).

Ebazpenak ezin du interesdunaren aurreko egoera okertu. Reformatio in peius delakoa (okerrerako aldaketa), beraz, debekatuta dago. Edozelan, beste hirugarren batek errekurtsoa aurkezten badu, eta errekurtsoaren objektua den egintza hari ukitzen ez badio, okerrerako aldaketa gertatu ahal izango da.
Errekurtsoaren ebazpenak agortu egiten du bide administratiboa, eta ebazpenaren aurka auzibidera besterik ez da joaterik izango.




9. Noren aurrean tartera daiteke gorako errekurtsoa? Zein epetan tarteratu behar da? Zein epetan ebatzi behar da?  Eta nola jokatzen du isiltasunak?  844-846

Gorako errekurtsoak antolaketa-sisteman du oinarria; organo nagusiek beheragokoen erabakiak berrikusteko duten ahalmena da, hain zuzen ere, errekurtso horren oinarria.

Errekurri daitezkeen egintzak. Prozedura Legeak 107.1 artikuluan aipatzen dituen egintzak (hots, ebazpenak eta izapide-egintzak artikulu horrek aipatzen dituen lau kasuetan ―kualifikatutako izapide-egintzak deritzenak―) baldin eta horiek administrazio-bidea amaitzen ez badute.

Nori dagokion gorako errekurtsoa ebaztea. Errekurtsoaren objektua den egintza eman duen organoaren goragokoak (nagusi hurrenak) ebatziko du Gorako errekurtsoa.

Administrazioetako langileak hautatzeko epaimahaiek emandako egintzen aurka Gorako errekurtsoa aurkeztekotan, eta baita autonomia funtzionalez diharduten erakundeek emandako egintzen aurka errekurritzekotan ere, ulertuko da atxikita dauden organoaren edo, ez badaude, horien burua aukeratu duenaren mendekoak direla (107.1 art.).

Non aurkez daitekeen. Gorako errekurtsoa aurkez daiteke errekurtsoa izapidetu eta erabaki behar duen administrazio-organoan edo, errekurtsoaren objektua
den egintza onartu duen administrazio-organoan; batean zein bestean. Bigarren kasuan, hots, errekurritzen den egintza onartu duen organoan errekurtsoa aurkezten bada, harek errekurtsoa ebatzi behar duen organora igorriko du errekurtsoa, eta horrekin batera baita bere txostenaren eta espedientearen kopia osoa ere.

Errekurtsoa aurkezteko epea. Gorako errekurtsoa jartzeko epea:

- Hilabetekoa da, egintza espresu baten kontrakoa bada.
- Hiru hilabetekoa da, ustezko egintzaren aurka jartzen bada (isiltasunez
eskabidea ezetsi izanaren aurka jartzen bada). Hiru hilabeteko epea zenbatzen da administrazio-isiltasunak ondorioak izan eta hurrengo egunetik hasita.
Epe horiek igaro ondoren errekurtsorik jarri ez bada, ebazpena irmo bihurtuko
da.

Isiltasunaren eraginak errekurtso-bidean. Errekurtsoaren ebazpena emateko
eta jakinarazteko epea hiru hilabetekoa da. Epe hori amaitu eta ebazpenik eman ez bada, errekurtsoa isiltasunez ezetsi dela ulertu behar da. Halere, arau orokor horrek salbuespen oso garrantzitsua dauka: administrazio isiltasunez eskaera ezetsi izanaren aurka Gorako errekurtsoa aurkeztu bada, hiru hilabete igaro ondoren, errekurtsoa baietsitzat joko da (43.4.2 art.). Administrazioak ebatzi gabe utzi zuen hasierako eskaera, eta baita ustezko ezespenaren aurkako errekurtsoa ere. Orduan, interesdunak baietsitzat jo dezake eskatutakoa (PELeko 115.2 eta 43.2 artikuluak).

Gorako errekurtsoaren eraginak. errekurtsoa epe barruan aurkeztu ezean, egintza irmo bihurtuko da. Gorako errekurtsoaren ebazpenak agortu egiten du bide administratiboa, eta bere aurka ezin izango da bestelako administrazio-errekurtsorik jarri (ez Aukerako Berraztertze-errekurtsorik, ezta bigarren Gorako errekurtsorik ere). Ebazpen horren aurka ezin izango da berrikuste errekurtso
berezia besterik jarri Administrazioaren aurrean. 

Gorako errekurtsoaren ebazpenak auzibidearen aukera zabaltzen du; hots, bere aurka Administrazioaren auzi-errekurtsoa jarri ahal izango da epaitegietan (bi hilabeteko epean ―ebazpen espresua bada― edo sei hilabeteko epean ―isiltasunez, gora jotzeko errekurtsoa ezetsi izanaren aurka jartzen bada―). Konstituzio Auzitegiak esan du isiltasunaren aurrean interesdunak ez duela eperii auzibidera joateko.



10. Zein da berraztertzeko errekurtsoaren objektua? Zein epetan tarteratu behar da? Eta ustezko egintzen aurrean? 846


Aukerako Berraztertze-errekurtsoa erabil daiteke Gorako errekurtsoa erabili ezin den kasuetan, Administrazioaren aurreko errekurtso gisa. Egintza onartu
duen organoak goragoko organorik ez badu, edota goragokoa izanik bere  erabakiek administrazio-bidea agortzen badute, aukera bakarra dago egintza horiek bide administratiboan errekurritzeko: Aukerako Berraztertze-errekurtsoaz baliatzea.

Kontuan izan behar da, edozelan, errekurtso hori aukerakoa dela, ez dago aurkezteko beharrik; hots, aurkeztu ezean auzibidera joan daiteke egintza irmo bihurtu aurretik, noski.

Errekurri daitezkeen egintzak. Administrazio-bidea amaitzen duten administrazio-egintzen aurka jar daiteke errekurtsoa (116.1 art). Edozelan, 115.3 artikuluaren indarrez, Gorako errekurtsoen ebazpenen aurka ez dago aukerako Berraztertze-errekurtsorik jartzerik. Hori horrela izanik, Legearen 109. Artikuluak aipatzen dituen administrazio-bidea amaitzen duten egintzen artean c), d) eta e) hizkietan zerrendatu direnen aurka bakarrik jarri ahal izango da berraztertze errekurtsoa; ez, ordea, a) eta b) hizkietan zerrendatu direnen aurka (nahiz eta horiek ere administrazio-bidea amaitu).

Nori dagokion aukerako berraztertze-errekurtsoa ebaztea. Errekurtsoaren objektua den egintza eman duen organoari dagokio. 

Non aurkez daitekeen berraztertze-errekurtsoa. Errekurtsoa ebatzi behar duen
organoan (errekurritutako egintza eman duen organo bera da).

Errekurtsoa aurkezteko epea. Berraztertze-errekurtsoa jartzeko epea:

- hilabetekoa da, egintza espresuen aurka jartzen bada;
- hiru hilabetekoa, isiltasunak sorturiko eraginen aurka jartzen bada. Administrazio-isiltasunak ondorioak izan eta hurrengo egunetik hasita zenbatzen da epea. 

Epe horiek igaroz gero, auzibidera besterik ez da jotzerik izango, auzibidera
jotzeko epeak luzeagoak baitira (bi edo sei hilabete). Auzibidean epe barruan
errekurtsoa jarri ezean, berraztertze-errekurtsoaren ebazpena irmo bihurtuko da. 

Errekurtso-bidean isiltasunaren eraginak. Errekurtsoaren ebazpena emateko eta jakinarazteko epea hilabetekoa da (ez hiru hilabetetakoa, Gorakoetan bezala). Ebazpen espresurik gabe, hilabetea igaro ondoren errekurtsoa ezetsitzat joko da. Berraztertze-errekurtsoari ez zaio aplikagarri Prozedura Legearen 43.2.2 artikulua (errekurtso-bidezko isiltasun positiboari buruzkoa edo isiltasun bikoitzaren araua), artikuluak Gorako errekurtsoari erreserbatu baitio aukera hori.

Errekurtsoaren izaera. Berraztertze-errekurtsoa aukerakoa da, beraz, ez dago
aurkeztu beharrik. Administrazio-bidea agortzen duten egintzen aurka aurkezten denez, errekurtso-egileak aukera dezake berraztertze-errekurtsoa jarri edo zuzenean auzibideari ekin. Errekurtso-egileak berraztertze-errekurtsoaren alde egiten badu, ezin izango du Administrazioarekiko auzi-errekurtsorik aurkeztu, berraztertze errekurtsoaren ebazpen espresua jaso arte, edo aurkeztu eta hilabete igaro arte (epe horretan errekurtsoa isiltasunez ezetsitzat joko da). Une horietatik hasita (zehazkiago, horien biharamunetik hasita) zenbatuko da auzi-errekurtsoa jartzeko epea.
Berraztertze-errekurtsoaren ebazpenaren aurka ezin da jarri berriz berraztertze errekurtsorik.


11. Zein kasutan tartera daiteke berrikuspen administrazio-errekurtsoa? Zein epe dago errekurtso hau tarteratzeko? Nola jokatzen du isiltasunak errekurtso honetan?  846-848

Berrikuste-errekurtsoa errekurtso berezia da, egintza irmoen aurka jartzen
baita, baldin eta Prozedura Legearen 118.1 artikuluko kasuren bat tartean bada.

Errekurri daitezkeen egintzak. Berrikuste-errekurtso berezia egintza irmoen aurka jar daiteke, honako baldintza hauetakoren bat betetzen bada:

1- Egintzak ematerakoan egitatezko errakuntzaren bat izan, eta espedienteari
erantsitako agiriak ikusita jabetzea.
2- Gaia ebazteko funtsezko agiriak agertzea (ebazpenaren ondoren izan arren),
eta agiri horiek agerian uztea errekurtsoa jarri zaion ebazpenean akatsen bat
dagoela.
3- Ebazpena ematerakoan funtsezko eragina izan duten zenbait agiri edo
lekukotasun faltsuak direla adieraztea epai irmo batek.
4- Prebarikazio, eroskeria, indarkeria, iruzur-azpikeria edo bestelako jokabide
zigorgarri baten ondorioz ebazpena ematea, eta epai irmo batek hala aitortzea.

Errekurtsoa aurkezteko epea:

Lehen kasuan (goiko paragrafoko 1 zenbakia), errekurritu nahi den ebazpena jakinarazi den egunetik lau urteko epean.

Gainerako hiru kasuetan, epea hiru hilekoa izango da, agirien berri izan denetik
edota epaia irmoa denetik hasita.

Epe horiek izanik, kontuan izan behar da errekurtso-egileak “deuseztasun akzioa”  aurkez dezakeela; baina horretarako eperik ez dago, errekurritutako egintza erabat deuseza bada (102. art.), edo 105.2 artikuluko hutsen zuzenketari ekin dakiola eskatzeko.

Non aurkeztu behar den Berrikuste–errekurtsoa. Errekurtsoaren objektua den
egintza eman duen organoari aurkeztu behar zaio. Prozedura Legeak ez du zehaztu zein organori dagokion errekurtsoa ebaztea.

Berrikuste-errekurtsoa izapidetzea. Berrikuste-errekurtsoa izapidetzeak zerikusia du deuseztasun-akzioa izapidetzearekin. Bietan galdatzen da Estatuko Kontseiluaren nahitaezko txostena  edo Autonomia Erkidegoko organo aholku-emailearen txostena.

Kasu honetan ere, oinarririk gabeko errekurtsoak ez onartzeko edo jada ezetsitako beste batzuekin pareka daitezkeen errekurtsoak ez onartzeko izapidea hartzen du orain (PELeko 119.1 artikulua). 
Berrikuste-errekurtsoan soilik 118.1 artikuluko kasuak aztertu ahal izango dira, eta ez dago egintzaren bestelako akatsik alegatzerik

Bi dira Berrikuste-errekurtsoa ebazteko ardura duenak erabaki beharrekoak:
batetik, errekurtsoa bidezkoa ote den eta, bestetik, errekurritutako egintzaren bitartez ebatzitako arazoaren funtsa.

Errekurtsoa izapidetzeko eskaera ez onartzea erabaki dezake errekurtsoa ebazteko ardura duen organoak. Erabaki hori honako bi kasu hauetan har daiteke:

a) Errekurtsoa Prozedura Legeko 118.1 artikuluan aurreikusitako arrazoietakoren batean oinarritzen ez denean.
b) Mamiari dagokionez, funtsean berdinak diren beste eskaera batzuk ezetsita daudenean.
Kasu horietan eskaera ez onartzea erabaki daiteke, organo aholku-emailearen
txostenik eskatu gabe.

Isiltasunaren eraginak errekurtso bidean. Berrikuste-errekurtso berezia aurkeztu
eta hiru hilabetean ebazpena eman eta jakinarazi ez bada, errekurtsoa ezetsitzat joko da, eta auzibidea zabalik geratuko da.

12. Zein dira errekurtso administratibo bereziak? 848-850


LPACeko 107.2 artikuluak ahalbidetzen du lege sektorialen bidez beste errekurtso mota batzuk sortzea; zeinak autonomia funtzionala daukaten eta organo kolegiatuei dagokien ebaztea. 4/1999 Erreformarako Legeak 18 hilabeteko epea ezarri zion Gobernuari Gorteei aurkezteko errekurtso hauen lege proiektu edo proiektuak egiteko, baina ez zenez ezer egin, egun ez daukagu honi buruzko arauketa askorik.

Hala ere, hainbat esperientzia egon dira gai honetan:

Lehenik, LOUko 66.artikuluan arautzen den Erreklamazio Batzordeak (Comisiones de Reclamación) dagokiona. Komisio hauek unibertsitateko irakasleak aukeratzerakoan, erabaki hura hartzen dutenaren aurkako erreklamazioak ebazten dituzte. Hala ere, Batzorde horiek hautatze prozeduran araudiak ezarritako baldintzak errespetatu diren soilik berrikusi dezake. 

Kontratu publikoiei dagokionez ere, errekurtso berezia dago. Hau LCSP (Ley de Contratos del Sector público) erreformarekin sartu zen 34/2010 legea onartzean. Honen bidez, modu arin  batean bermatu nahi dira  publizitate, berdintasun eta diskriminazio-eza printzipioak betetzen direla kontratu publikoen esleipenean, nahiz eta soilik erregulazio armonizatuei lotuta dauden kontratuei den aplikagarri.

Hirugarrenik, berrikusteko eskaera egin daiteke Barne Gaietako Ministeritzaren aurrean asiloa ukatzeagatik; honetarako bi eguneko epea dagoelarik. Hau, 12/2009 legeak aurreikusten du.

Zerga lokalei dagokienez, Bartzelonako Udaletxean, Consell Tributari sortu zen Hau, pertsona independentez osatuta dago eta haien helburua da Udaletxearen aurka jartzen diren berraztertze helegiteak tramitatzea, bai eta ebazpen bat proposatzea dagokion Alkate edo Kontseilari eskumendunari. Ekimen honek arrakasta handia izan zuen eta 57/2003 Legean aurreikusten da.



13. Noiz  tarteratu behar dira Erreklamazio administratiboak auzitegitara joan aurretik ? 852-853


Administrazioaren aurka auzitegietan izaera zibileko edo lan izaerako akzioak aurkeztu aurretik, Administrazioari erreklamazioa aurkeztu behar zaio, lege-mailako xedapen batek betekizun hori salbuesten duen kasuetan izan ezik (120. art.). Administrazioari aukera ematen zaio interesdunaren eskaera baieztatzeko, auzibidera joateko beharra ekidinez. Administrazioak erreklamazioa aintzakotzat hartzen ez badu, interesdunak demanda zibila edo lan-zuzenbidekoa aurkez dezake. 
Erreklamazioa aurkeztuz gero, akzio judizialez baliatzeko epearen zenbaketa geldirik geratuko da. Epe hori berriro hasiko da zenbatzen ebazpen espresua jakinarazten denetik edo, epea amaitu dela eta, erreklamazioa ezetsitzat jotzen denetik aurrera.

Akzio zibiletara jo aurretiko erreklamazioak ebazteko eta jakinarazteko hiru hilabeteko epea dago. Interesdunari epe horretan ebazpena jakinarazten ez bazaio, bere erreklamazioa ezetsitzat jo behar du, eta dagokion demandari ekin ahal izango dio (124.2 art.).

Lan-auzibidera jo aurretik erreklamazioak ebazteko eta jakinarazteko epea, berriz, hilabetekoa da. Epe horretan jakinarazpen espresurik ez badago, langileak bere erreklamazioa ezetsitzat jo beharko du (125.2 art.).

Bi kasuotan, Administrazioari erreklamazioa aurkeztu ondoren, ezin izango zaio auzibideari ekin ebazpen espresua jaso arte, edo erreklamazioa ezetsitzat jotzeko epea amaitu arte.

Nori aurkeztu behar zaizkion.
Auzibide zibilera jo aurretiko erreklamazioa, horretarako eskumen berezia duen
organoari zuzendu behar zaio 


Erreklamazio ekonomiko – administratiboak

Erreklamazio mota hauek bide administratiboa ematen dira eta zergazko materietan aurkatu behar da.  Estatuko zein Autonomia Erkidegoko zergazko administrazioak emandako egintzen aurka tarteratu behar dira auzibidera joan aurretik.  (LGT 226art.).

Erreklamazioen prozedura, modu zehatzean arautzen da. Lehenengo interesdunak  berraztertze errekurtsoa aurkeztu ahal izango du, bide ekonomiko – administratiboa hasi baino lehen. 

Auzitegi ekonomiko – administratiboak pleno edo saletan funtzionatzen du. Baina, pertsona bakarrekoa ere izan daiteke. Azken kasu honetan, prozedura, ahozko bista da.

Prozedura orokorra, (LGT 234-244. art), idatzia eta dohainik da (kasu batzuetan ordaindu behar da, adibidez, fede txarrez egiten denean). Interesdunak hilabeteko epea dauka erreklamazio egiteko, jakinarazpena jaso zuenetik; idatzi sinple baten bidez egiten da, normalean errekurritutako egintza eman zuen organo administratiboaren aurrean aurkezteko da. 

Zerga materia honetan, egintzaren efektuak etetea eskatzen bada   horrela erabaki beharko da automatikoki, beti ere, interesatua zenbatekoa eta interesak ordaintzea bermatzen badu. 
Auzitegi ekonomiko – administratiboak emandako erabakiak egintza administratiboen izaera juridiko berdina du, eta efektu berdinak sortzen ditu. Ondorioz, jurisdikzio administratibo kontentsiosoan aurkatu daiteke.  



14. Ezagutzen al dituzu gatazkak ebazteko neurri alternatiboak? 853-854

Gorako errekurtsoaren ordezkoak. Legeek, Gorako  errekurtsoaren ordez, beste prozedura batzuk ezar ditzakete egintzen aurka egiteko (erreklamazioa,
adiskidetzea, bitartekotza edo arbitrajea) (107.2 art.).

Berraztertze-errekurtsoaren ordezkoak. Legeek berraztertze-errekurtsoaren ordezko prozedurak ezar ditzakete, beti ere aukerakotasuna bermatuz (107.2.2).

Ezaugarriak	

-Gorako edo berraztertzeko errekurtsoak ordezkatuak izan Lege baten bidez. Eremu sektorial zehatzetan, materiaren berezitasunak honela galdatzen duenean.

-prozedura alternatibo hauen artean sartzen dira: adiskidetzea (conciliación) tartekaritza, arbitrajea, organo kolegiatuak, Batzordeak
		
-LPCko, printzipio,berme eta epeak errespetatu behar dira


Aplikazioa. Pertsonal arazoak konpontzeko ibiliko da gehienbat. Lege sektorialen eskutan uzten da prozedura hauek zehaztea.
	
Efektoak. -bukaera jartzen dio bide administratiboari
	     -Eremu lokalean ezingo dute alde batera utzi organo hautatuen ahalmenak.
		-BERRAZTERTZEKO errekurtsoaren ordezkoa baldin bada, bere izaera ere aukerako izan behar du; honek suposatzen du prozedura alternatibo hauek eremu honetan proposamenak bakarrik egin ditzaketela.

